
[bookmark: _Hlk100824969]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2021  ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ,  ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆ ԳԻՏՈՒԹՅԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ


1. Ընթացիկ իրավիճակը, իրավական ակտի ընդունման անհրաժեշտությունը 
	Որոշման նախագծի ներկայացումը պայմանավորված է այն հանգամանքով, որ համաձայն ՀՀ կառավարության 2020 թվականի հունիսի 4-ի «Պետական գույքի վարձակալության տրամադրման, Հայաստանի Հանրապետության կառավարության 2000 թվականի նոյեմբերի 9-ի N 731-Ն, 2001 թվականի փետրվարի 22-ի N 125-Ն և 2013 թվականի հոկտեմբերի 3-ի N 1106-Ն որոշումներն ուժը կորցրած ճանաչելու մասին» N 914-Ն որոշմամբ հաստատված 11-րդ կետի՝ Հայաստանի Հանրապետության ֆինանսների նախարարին հանձնարարված է կազմակերպություններին, ընկերություններին և հիմնադրամներին անհատույց օգտագործման իրավունքով ամրացված տարածքների վարձակալությունից մուտքագրված միջոցների 20 տոկոսը տվյալ բյուջետային տարվա վերջում Հայաստանի Հանրապետության պետական բյուջեով նախատեսված Հայաստանի Հանրապետության կառավարության պահուտային ֆոնդից լիազոր մարմնի ներկայացմամբ որպես կազմակերպություններին, ընկերություններին և հիմնադրամներին իրեն կանոնադրական գործառույթների իրականացման համար լրացուցիչ հատկացում տրամադրել կազմակերպության կառավարումն իրականացնող լիազորված պետական մարմնին՝ համապատասխան կազմակերպությանը, ընկերությանը և հիմնադրամին փոխանցելու համար:
[bookmark: _Hlk106271593]ՀՀ ԳԱԱ ենթակայության 12 գիտական կազմակերպությունները 2021թ.-ին հայտ են ներկայացրել ՀՀ պետական գույքի կառավարման կոմիտե՝ իրենց անհատույց օգտագործման իրավունքով ամրացված անշարժ գույքը վարձակալության տրամադրելու համար: Սահմանված կարգով ՀՀ պետական գույքի կառավարման կոմիտեի և վարձակալների միջև կնքված պայմանագրերի համաձայն վարձակալները կատարել են վարձակալական վճարումները:
2021թ. դեկտեմբերի 3-ին Պետական գույքի կառավարման կոմիտեի կողմից տրամադրվել է տեղեկանք, որտեղ նշված է վարձակալների անվանումը, վարձակալված տարածքի հասցեն և մակերեսը, վճարների կատարման ժամանակահատվածը, վճարված գումարի չափը (ներառվում է նաև տույժը):
Պետական գույքի կառավարման կոմիտեի կողմից ներկայացված տեղեկանքը ՀՀ ԳԱԱ-ն գրությամբ 2021թ. դեկտեմբերի 9-ին ներկայացրել է ՀՀ ֆինանսների նախարարություն՝ նշված գումարները ՀՀ ԳԱԱ-ին փոխանցելու համար:
ՀՀ ֆինանսների նախարարությունից 2021թ. դեկտեմբերի 17-ին ստացվել է պատասխան այն մասին, որ գրությանը ընթացք տալու համար Ֆինանսների նախարարությանը  պետք է դիմի լիազոր մարմինը՝ բյուջետային հատկացումների գլխավոր կարգադրիչը՝ տվյալ դեպքում ՀՀ կրթության, գիտության, մշակույթի և սպորտի նախարարությունը և անհրաժեշտ է ներկայացնել վճարումները հավաստող փաստաթղթերի պատճենները:
2021 թ. դեկտեմբերի 22-ին ՀՀ ԳԱԱ-ն դիմել է ՀՀ գիտության կոմիտե՝ խնդրելով նշված հարցի վերաբերյալ միջնորդություն ներկայացնել ֆինանսների նախարարությանը՝ գումարները ՀՀ ԳԱԱ-ին փոխանցելու համար: 
2021թ. դեկտեմբերի 23-ին ՀՀ ԿԳՄՍ նախարարը դիմել է ՀՀ ֆինանսների նախարարին՝ վերը նշված գումարները ՀՀ ԳԱԱ-ի հաշվին փոխանցելու համար:
ՀՀ կառավարության որոշման ներկայացվող նախագծով առաջարկվում է 2022թ. պետական բյուջեի պահուստային ֆոնդից ՀՀ ԳԱԱ-ին տրամադրել 2,091.6 հազար  դրամ: 

2. Առաջարկվող կարգավորման բնույթը
         Նախագծի ընդունումը բխում է ՀՀ օրենսդրությամբ սահմանված իրավական ակտերի պահանջներից, ինչի արդյունքում կֆինանսավորվեն ՀՀ ԳԱԱ ենթակայության 12 գիտական կազմակերպություններ, որոնց հնարավորություն կընձեռնվի ստացված միջոցներն ուղղելու իրենց կանոնադրությամբ սահմանված գործառույթներն ավելի արդյունավետ իրականացնելու համար:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ կրթության, գիտության, մշակույթի և սպորտի նախարարության գիտության կոմիտեի կողմից:
4. Ակնկալվող արդյունքը
	Սույն նախագծի ընդունմամբ կբավարարվի ՀՀ ԳԱԱ ենթակայության ՊՈԱԿ-ներին անհատույց օգտագործման իրավունքով ամրացված գույքի վարձակալությունից մուտքագրված միջոցներից իրենց հետագա ծախսերը իրականացնելու համար:

5. ՀՀ կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվող փոփոխությունների մասին
«Հայաստանի Հանրապետության 2022 թվականի պետական բյուջեի մասին օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու և ՀՀ ԿԳՄՍՆ գիտության կոմիտեին գումար հատկացնելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
6. Կառավարության որոշման նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության բացակայության մասին
«Հայաստանի Հանրապետության 2022 թվականի պետական բյուջեի մասին օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու և ՀՀ ԿԳՄՍՆ գիտության կոմիտեին գումար հատկացնելու մասին» ՀՀ կառավարության որոշման ընդունման կապակցությամբ այլ իրավական ակտեր ընդունելու անհրաժեշտություն չի առաջանում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050. 2021-2026թթ. ծրագիր. Ոլորտային և/կամ այլ ռազմավարություններ
Նախագիծն անմիջական կապ չունի գործող ռազմավարական փաստաթղթերի հետ:
